
Ansilmucha

Huk p’unchawsi mama hamp’atuqa uña hamp’atuchata “unuman 
riy” nispa kamachisqa. Chay uña hamp’atuchaqa qilla qillakuspas 
p’uyñuchanta aysarikuspas purin.

ITEM 83 INT CUENTO LOMA 3RO PRIM QUECHUA COLLAO.indd   5ITEM 83 INT CUENTO LOMA 3RO PRIM QUECHUA COLLAO.indd   5 21/08/2023   17:15:5521/08/2023   17:15:55



76

Unu pukyuman chayachkaptinñas huk allqamari waqyasqa:

−	 ¡Hamp’atucha!, hamp’atucha!

−	 ¡Imatam munanki yaw yana wallqa! -nispas chansarikun chay 
phurusapa allqamaritaqa.

−	 ¡Hamuyá qhupu wasa irqi! -nispas nin allqamariqa.

−	 ¿Imatapunitaq munankiri? Ama rimapayamuwaychu, utqaymi unuta 
aysakunay kachkan, paqtataq huk ch’aqlaypi phuruykikunataraq 
wisñirquyman.

Chayta nispataqsi ¡lap’aq, lap’aq, lap’aq! nispa puriyta qallarin.

-¡Hahayllas! Ñak’aymi lluqachkankipas, tarwi ñawi hamp’atu, 
chaychus ñuqata maqaspa atiwankiman; ¡hahayllas! –nispa kutichispas 
allqamariqa asipayasqa.

Uña hamp’atuchapaqqa simillanñas phiñakusqanpi hayayachkan, 
sunqun ukhupitaqsi allqamarita phiñachinanpaq imaymanata 
yuyaymanachkan.

Wasinman chayarquptinsi maman hamp’atuchataqa tapun:

- Yaw Ansilmucha ¿Imamantam akanayachkanki? -nispa.

- Yachallawaq mamáy Siska, huk allqamaritam hayt’aspalla yaqa 
wañurqachimuni, chaymantam llakisqa purichkani, tayta mamanman 
willarqukuptinpaschá maqaqninchik hamunqaku -nispas llullakun.

Chayta uyarispas Ansilmuchapa mamanqa, wiksanta hap’iykukuspa 
hisp’aykukunankamaraq asiykukun.

¡Hananáy! Sayk’urquniraq asikusqaypi… maypis qamri hayt’aspa 
siqsirichillawaqpas. Phaway, llant’allamanpas kutiy -nispas yapamanta 
kamachisqa.

Munaspa mana munaspas Ansilmuchaqa punchunpi warak’anta 
q’ipiykukuspa, takiyta sukaykuspa urquta siqaykun.

Urqupis huk qaraywawan tupasqa:

- ¿Maytam richkanki hamp’atucha? -nispa tapusqa qaraywaqa.

Rikranta huqarispas hamp’atuchaqa kutichin:

- Ñuqaqa kunturwan maqanakuqmi richkani -nispa kutichisqa.

Qaraywaqa waskha chupachanta pampaman suq’aykusparaqsi 
asiykukun. Chaykamas hamp’atuchaqa phiñasqallaña hatun rumiwan 
chupanta ñit’irqachitamun.

– ¡Way, way ayayáw ayayáw! ... pim chupachayta ñit’irqachiwan –nispas 
waqaykun. Manapuniña  pipas yanapaptinsi,  chupanta wit’urquspa  
t’uqunman chinkaykapusqa.

.

Ansilmucha uña hamp’atuchaqa chay qaraywapa chupanta 
waqaycharqukapuspas urqu wichayman purisqa. Kuskan urqupis 
sayk’urqusqa. Samarispas quqawninta mikhun, sunqunpitaqsi 
yuyaymanan:

“Chaqay t’uqullantaña kay ñantaqa kuskancharqusaq” nispa. 
Runapa yaykunansi chay t’uquqa kasqa. Chaysi, manaraq yaykuyta 
qallarichkaptinsi mancharikuyta qallarin. Q’ipinpi qaraywapa 
chupantaqsi maywikamun. Unutaraqsi Alnsilmuchaqa manchakuymanta 
hump’isqa.

1312

Chayhina manchay manchay purichkaptinsi umapura huk masuwan 
takanarqukunku. “¡Atakáw, mamachalláy!” nispas qaparin. Tutapi 
ñawinta allinta qhawachispañas rikusqa: ¡masullamá kasqa karahu!

Masutas pukllapayan, k’aspikunawansi wiquyta kachaykun. Masuqa 
puñuchkantaq chayqa manas kuyurinpaschu.

- Manchachiwasqaykimanta rapraykita apasaq karahu -ninsi.

Chayta nispas puñuy puñuy masupa rapranta kuchuykun, punchunpi 
q’ipicharqukapuspataq siqaykapun.

Huk k’uchu t’uqunta lluqsirquptinqa ñas tutaña kasqa, “imanasaqtaq 
kunanri, mamaychá maskhaykuwachkan, laqhataq tutapas chayqa 
maynintataq uraykapusaq” ninsi waqan waqan. Kikillantaqsi 
kallpachakuspa nin: “Hinacha riki kanqa, imanasaqñayá, mayllapipas 
qurpachawanqakus riki” nispa.

Urayta wichayta imas ñawinpas pisillaña qhawapakun.

“Icha ima wasillapas kaypi kanman, chaypi mikhuparqukuspa misk’i 
puñupakunaypaq” ninsi sunqullanpi.

Manataqsiyá k’anchapas, q’usñipas rikhurinchu; limpu tutapi imapas 
rikukunchu.

Qasa wayra wayramuptinñas Ansilmuchaqa rumi rumi sunquman 
yaykusqa. Punchun patapi q’isachakuspa paqarin.

Tutamantaqa manas sayariytapas puriytapas atipunchu. Qasawan 
chiriwansi lliw kuwirpunqa khipucharqakapusqa.

- ¿Mayhinataq kay karumantaraqri wasiyman ripusaq? ninsi.

Urqu pillunmanta qhawarimuptinsi mayupas ñañu ch’unchullchahinallas 
rikukun, sach’akunapas taksachakunallas rikukun, ch’ukllachanpas 
manañas rikhurinchu; lliw uywakunapas tikti kaqllas ñak’ay rikhurin.

Ñanpas k’uykahinachallas aysariykukuchkan karu pampanta.

Chayhinata qhawachkaptinsi, 
kusikuywan qunqayllamanta 
p’itaykachan. Punchu q’ipintas 
paskariyta chunka makiraq qallarin. 
Chaymantas masupa rapranta 
hurqumun, wasanmansi sirarqukun; 
qaraywapa chupanwantaq siki 
patanman k’askarquchikun. 
Punchunta sillwirqukuspataq 
p’itayta kachaykun. P’itaspa 
p’itaspalla huqarirqukun.

¡Añañáw¡ ¡kunturhinamá 
phawaykachachkani riki! Chayhinata 
rapracharqukuspas wasinkama 
phawan. Chay chupanwansi 
munasqanmanhina q’inqun, 
kinrayman muyuyta munaspanqa 
chupallanta kamachin. Munaytapunis 
phawasqa, wichaymanñataq, 
uraymanñataq, lluq’imanataq ima. 
Munasqanman phawaykachaykuspas 
kusi kusilla wasinman chayapusqa. 
Chupachanta wichaychaman 
sayarichiptinsi sumaqchallata wasin 
punkupi tiyarqun.

-¡Mamáy Siska, mamáy Siska! - nispas punkullamanta waqyan.

Maman Siskaqa kusisqas lluqsirqamun.

- ¿Ansilmuchaypa rimaynintachus uyarirquni? -nispa.

Wawanta qhawaykuspañataqsi Siska mamanqa qaparisqa:

- ¡Ay mamacháy, ay taytacháy, imataq kayri: hamp’atu uya, masu 
rapra, qaraywa chupari, ima supaypa wawanchá kankipas! -nispa. 
Chayta uyarispansi Ansilmuchaqa altuman phawaripuyta qallarin. 
Phawaripuchkaptinñas ñak’ay mamanqa k’aspiwan p’anaspa chupanpi 
hap’irqachisqa, chupachantas wit’urqapusqa.

Mana chupayuqtaqa wayras muyu muyurichisparaq Ansilmuchataqa 
siqaykuchipusqa.

Sapa p’unchawsi runakunaqa huk chikan hallp’amanta maqanakuq 
kasqaku. Chay  willasqay  llaqtapi  runakunaqa  sisihinaraqsi  miraq 
kasqa. Chayraykus allpaqa mana aypapusqañachu. Sasachakuypipunis 
tiyaq kasqaku.

ÑAN PAQARICHIQMANTA

Sapa ch’isiyaytas, santo rosario 
uraspi tayta kurapas rimaq:

- ¿Imanaptinmi allpamanta 
sinchita maqanakunkichik, 
wañuchinakunchikraq?

Wañuspari ¿Allpatachu apankichik, 
allpatachu wiñaypaq hak’unkichik? 
-nispa.

Chay runakunaqa tayta kurapa 
nisqantaqa manas chaninchaqkuchu. 
Ichaqa sapa santo rosario urastaqa 
kuruschakuchkankutaqsi.

Chaypi runakuna 
maqanakuchkanankama, tayta 
Ransiskuqa kukanta akullispas 
llakinta pisiyachiq. 

- ¡Ikiraq kawsay! - nispas 
hanaq pachata qhawaspa 
ñawinpas arphayanankamaraq 
waqakuq.

Ransiskuqa waynallaraqsi, manaraq iskay chunka watanta 
hunt’aspas warmiyakusqa. Pichqa churiyuqña rikukusqa. Manataqsi 
ch’ulla sarallanpas, ch’ulla trigullanpas, punchu sayay allpallanpas 
kapusqachu. Sinchi wakchapunis kasqa.

Ransisku runachaqa, kallpasapa wayna kaspa, sapa p’unchaw pacha 
paqariyta, intita rikch’achisparaqsi llamk’aq lluqsiq. Karu urqukunatas 
k’ita mikhuykuna maskhaq puririq.

Chayhina purisqanpis wayrach’ullunta  qichurqapusqa.

- ¡Asnaq wayra karahu, wiritiyta kutichiway! -ninsi. Ransiskuqa 
phiñakuspas wayrataqa k’amipayan, wayrataq chansakuqhina 
astawanraq ayqiykachin, ñas uraymanraq, ñas wichaymanraq.

Chayhinata phawaykachachkaptinsi urqu patamanta huk sumaq 
wayq’uta qhawarisqa. Manataqsi maynintapas chay wayq’uman 
yaykuytaqa atikusqachu. Takiypa nisqanhinapas:

“Hawanpas qaqataq,

uranpas mayutaq,

mayninta rispas

yanaywan tupasaq,

Pacha Mama yanaywan”.

Ransiskuqa, muqu patapi tiyarquspas, kukanta hallpaqhinas 
yuyaymanan, mayhinatas chay sumaq qichwa allpaman chayanman, 
chayta.

Sapa kutillataq chayninta purikuq chayqa, huk rumita q’ipispas huk 
ichinata ruratamun. Huk kutinpi rispapas kaqllatataq ruratamun, 
ichinata churaykatamullantaq. Chayhinatas sapa kutilla ichinapa 
qhipanman huk ichinata churaykatamuq.

“Manañam umaypi hap’inichu hayk’a unaypis sapallay ichinakuna 
rurasqayta, ichaqa ñam tukurquniña kay sumaq allpaman 
chayanaypaq”

- ¡Manuyla! - ninsi warmintaqa. ¡Warmilláy, amaña llakikunkichu, 
ñam musuq allpata tarirqamuniña, manañam muchuy 
killakunamantaqa manchakunachu, mikhuyninchikqa kallanqam.

- ¿Maypim tarirqamunki? ¿Silluyki ukhu allpapichu? -nispa warmiqa   
nin.

- Amayá chayhinata chansakuwaychu Manuyla -nispas chay musuq 
allpa tarisqanmanta willarikun.

- ¿Maypis chayhina allpari kanman? -ninsi warminqa.

- ¡Chiqapyá mamáy! -nin Ransiskuqa.

- Hinaña kanman chaypas ¿Ima muhuykitataq tarpumunki? ¿Usaykitachu 
husk’amusqayki? ¡Niway! -ninsi warminqa.

- Amaña yanqataqa k’utupayawaychu, hinaspa mut’inchikpaq 
waqaychamusqanchik sarata hurqurqamuy, chayta tarpumusunchik -ninsi 
qusanqa.

Chayhinata kamachinakuspas tayta mamaqa wawakunantin musuq 
allpaman siqaykunku.

- Manataq hayk’appas kay ñantaqa rikurqanichu ¿Qamchu, qusay, 
rurarqanki?

- Amaña rimamuychu Manuyla, hinaspa allillamanta uraykamuy, 
qaqaparquwaqtaq.

- ¡Waykilla! ¡Waykilla! -nispas warmi qhariqa wawakunantin llamk’ayta 
qallarinku. Hatunsi hallp’aqa kasqa. Chaypis tukuyta tarpunku: sarata, 
hawasta, papata ima.

- ¡Añañáw hanaq pacha Taytalláy, sumaq allpan kasqa! –nispas 
mama Manuylaqa allpata much’aykun.

- Arí mamáy, achka unuyuq, munasqanchikman qarpakunanchikpaq 
-nispas Pacha Mamaman t’inkata haywarinku.

Chayhinatayá Ransiskuqa warmintin wawankunantin lliw tuta 
p’unchaw musuq chakrataqa llamk’aqku.

Wakin runakunataq Santo Rosariopi “arí papáy, manañam 
allpamantaqa maqanakusaqkuchu” nispa hawa simillapaq 
nichkanku. Chaykamaqa Ransisku runacha allpataqa munayta 
phuturiykachichkan.

Llaqta runapa rimaynin

ITEM 83 INT CUENTO LOMA 3RO PRIM QUECHUA COLLAO.indd   26ITEM 83 INT CUENTO LOMA 3RO PRIM QUECHUA COLLAO.indd   26 21/08/2023   17:16:1321/08/2023   17:16:13



2726

Lumas pampakunapis, Lumas Wakaqa q’achunta mikhusqa; chaypis 
q’umir q’umir qurallata, qhulla qhulla yurallata mikhuspas munay 
uñachanta qhawaq kasqa.

LUMAS WAKA

Qachusapa urqukunapis Lumas Wakaqa sumaqta yachakuq kasqa, 
chaypis khastuspa khastuspa uñachanwan kuska samasqa.

Huk p’unchawsi uñachanta nisqa:

- Amam wawáy, qaqa wayq’umanqa asuykunkichu, yanqataq mayqan 
p’unchawpas urmaspa qaqaparquwaq -nispa.

Karlinchu sutiyuq uñachanqa allintas mamanpa nisqanta uyarin, 
chaymantas kutichin:

- Mamáy, manam urmaykusaqchu, ñuqaqa allintañam puriytaqa 
yachani -nispa.

Huk paray p’unchawsi Karlinchu uña turuchaqa, maman nisqanpihina, 
qaqaparpasqa. Qaqa ukhumantas waqapakuspa mamanta 
waqyakamun, chaypis urmaykusqanta willakun.

Mamanpa nisqanta mana uyarisqanraykus kunanqa chay Karlinchu 
uñacha llakisqa chay k’irinkunata qhawakun.

3332

May pachakunapi qharikunapas warmikunapas p’unchawnintin 
llamk’aq kasqanku hinallataq kallpasapa kanankupaq allinta 
mikhunanku karqan, chaypis Tayta inti kasukuq pisquchakunata 
waqyachiq kasqa.

Hak’aqllu
llullakusqanmanta

3534

Chaysi Inti tayta, pichi 
tanqata, yuthuta, urpita, 
hak’akllutawan. Waqyasqa, 
hinaspa kamachisqa kay 
hinata:
-  Runakunam phichqa kutita 

huk p’unchawpi mikhunanku, 
tutallamanta, payquy 
pachapi, chawpi p’unchawpi, 
chisiyaykuyta, tutapi ima 
nispa.

Sinchi llakisqas 
pisquchakunaqa 
willanankupaq
rimaq churakusqaku. Chaysi 
nisqaku, mayqinninchik allin 
kallpawan takinqa paychá
willakamunqa nispa. Hinas 
sapankanku takiyta
qallarisqaku.

3534

Chaysi hak’aklluta akllasqaku, 
paysi willamusqa kay hinata 
nispa.
- ¡Intitaytaq kamachisqanmi 

hamuchkani! 
kunanmanta kimsa 
kutitam mikhunaykichik, 
tutallamanta, chawpi 
p’unchawta, ch’isi tuta ima.

Llapa pisqukunas phiñasqa 
Tayta Intitaytaman
willakuq risqaku, paysi niq:
- ¿Imanaptinmi mana 

chiqaqtachu nirqanki? 
Manam llullakunaykichu, 
llulla kasqaykiraykun 
qalluykita qhipaman 
urqupusaq, pasaqpaqmi 
chayhina kapunki. Chay 
pachamantapachas 
hak’aklluqa llullakuq 
kasqanrayku much’unpi 
pukachasqa kunka kapusqa.

El 22 de julio de 2002, los representantes de las 
organizaciones políticas, religiosas, del Gobierno y de la 
sociedad civil firmaron el compromiso de trabajar, todos, 
para conseguir el bienestar y desarrollo del país. Este 
compromiso es el Acuerdo Nacional. 

El Acuerdo persigue cuatro objetivos fundamentales. 
Para alcanzarlos, todos los peruanos de buena voluntad 
tenemos, desde el lugar que ocupemos o el rol que 
desempeñemos, el deber y la responsabilidad de decidir, 
ejecutar, vigilar o defender los compromisos asumidos. 
Estos son tan importantes que serán respetados como 
políticas permanentes para el futuro. 

Por esta razón, como niños, niñas, adolescentes o 
adultos, ya sea como estudiantes o trabajadores, 
debemos promover y fortalecer acciones que garanticen 
el cumplimiento de esos cuatro objetivos que son los 
siguientes:

1. Democracia y Estado de Derecho
La justicia, la paz y el desarrollo que necesitamos los 
peruanos sólo se pueden dar si conseguimos una 
verdadera democracia. El compromiso del Acuerdo 
Nacional es garantizar una sociedad en la que los 
derechos son respetados y los ciudadanos viven seguros 
y expresan con libertad sus opiniones a partir del diálogo 
abierto y enriquecedor; decidiendo lo mejor para el país.

2. Equidad y Justicia Social
Para poder construir nuestra democracia, es necesario 
que cada una de las personas que conformamos esta 

sociedad, nos sintamos parte de ella. Con este fin, 
el Acuerdo promoverá el acceso a las oportunidades 
económicas, sociales, culturales y políticas. Todos los 
peruanos tenemos derecho a un empleo digno, a una 
educación de calidad, a una salud integral, a un lugar 
para vivir. Así, alcanzaremos el desarrollo pleno.

3. Competitividad del País
Para afianzar la economía, el Acuerdo se compromete 
a fomentar el espíritu de competitividad en las 
empresas, es decir, mejorar la calidad de los productos 
y servicios, asegurar el acceso a la formalización 
de las pequeñas empresas y sumar esfuerzos para 
fomentar la colocación de nuestros productos en los 
mercados internacionales.

4. Estado Eficiente, Transparente y Descentralizado
Es de vital importancia que el Estado cumpla con sus 
obligaciones de manera eficiente y transparente para 
ponerse al servicio de todos los peruanos. El Acuerdo 
se compromete a modernizar la administración pública, 
desarrollar instrumentos que eliminen la corrupción o     
el uso indebido del poder. Asimismo, descentralizar el 
poder y la economía para asegurar que el Estado sirva a 
todos los peruanos sin excepción. Mediante el Acuerdo 
Nacional nos comprometemos a desarrollar maneras de 
controlar el cumplimiento de estas políticas de Estado, 
a brindar apoyo y difundir constantemente sus acciones 
a la sociedad en general.

PERÚ Ministerio
de Educación

Primaria

Cuento de la huaca de la loma - 3°

El 10 de diciembre de 1948, la Asamblea General de las Naciones Unidas aprobó y proclamó
la Declaración Universal de Derechos Humanos, cuyos artículos figuran a continuación:

“DISTRIBUIDO GRATUITAMENTE POR EL MINISTERIO DE EDUCACIÓN
PROHIBIDA SU VENTA”

CORO

Somos libres, seámoslo siempre
y antes niegue sus luces el Sol,
que faltemos al voto solemne
que la Patria al Eterno elevó.

HIMNO NACIONAL ESCUDO NACIONALBANDERA NACIONAL

SÍMBOLOS DE LA PATRIA

Declaración Universal de los Derechos Humanos

Huk kutis kasqa...Huk kutis kasqa...

